
Аннотация: Қазақстандағы инвестиция туралы мақалада жеңілдіктер мен қолдау арқылы 

инвесторларды тарту шаралары қарастырылған. Бұл салықтан босату, гранттар мен кедендік 
жеңілдіктерді қамтиды. Сонымен қатар жолдарды, энергетиканы және интернетті дамытудың 

маңыздылығы атап өтіледі. Сондай-ақ, соттардың тәуелсіздігі мен мемлекеттік органдардың өзара 

іс-қимылын жақсарту мәселелері де қарастырылған. Мақалада инвесторлар үшін саясатты қалай 

тиімдірек ету керектігі туралы сұрақтар көтеріледі. 
Кілт сөздер: Инвестициялық келісімшарттар, преференциялар, мемлекеттік қолдау, 

салық жеңілдіктері, жобалар, инфрақұрылым, стандарттар, инвестициялық даулар 

 

Abstract: The article on investment in Kazakhstan discusses measures to attract investors 

through incentives and support. This includes tax exemptions, grants and customs privileges. The 

importance of road, energy and internet development is emphasised. Problems with the independence of 
the courts and the need for better co-operation between government agencies are also highlighted. The 

article raises questions about how to make policies more effective for investors. 

Keywords: Investment contracts, preferences, state support, tax incentives, projects, 

infrastructure, standards, investment disputes. 
 

Аннотация: Статья об инвестициях в Казахстане рассматривает меры по привлечению 

инвесторов через льготы и поддержку. Это включает освобождение от налогов, гранты и 
таможенные льготы. Важность развития дорог, энергетики и Интернета подчеркивается. Также 

отмечаются проблемы с независимостью судов и необходимость улучшения взаимодействия 

между государственными органами. Статья поднимает вопросы о том, как сделать политику более 
эффективной для инвесторов. 

Ключевые слова: Инвестиционные контракты, преференции, господдержка, налоговые 

льготы, проекты, инфраструктура, стандарты, инвестиционные споры. 

 
Қазақстан Республикасында инвестицияларды ынталандыру және тарту мақсатында заңды 

тұлғаларға тиісті преференциялар беріледі. Преференциялар уәкілетті органмен – Қазақстан 

Республикасы Сыртқы істер министрлігінің Инвестициялар жөніндегі Комитетімен жасалатын 
инвестициялық келісімшарттарда бекітіледі. 

Қазақстан Республикасының Кәсіпкерлік Кодексі шеңберінде инвестициялық жобаларды 

іске асыру үшін келесідей мемлекеттік қолдау және ынталандыру шаралары көрсетілген: 

1. Инвестициялық жобаны іске асыруға инвестициялық келісімшарт жасасу аясында: 
1) импортқа кеден баждары мен ҚҚС салудан босату; 

2) инвестициялар көлемінің 30% - нан аспайтын мөлшердегі заттай гранттар. 

2. Инвестициялық басым жобаны іске асыруға инвестициялық келісімшарт жасасу 
аясында: 

1) импортқа кеден баждары мен ҚҚС салудан босату; 

2) инвестициялар көлемінің 30% - нан аспайтын мөлшердегі заттай гранттар беру. 
3) инвестициялар көлемі кемінде 2 млн. АЕК болатын жаңа өндірістер құрылған жағдайда, 

корпоративті табыс салығынан және жер салығынан 10 жылға дейін босату және мүлік салығынан 

8 жылға дейін босату; 

4) инвестициялар көлемі 5 млн. АЕК-тен кем емес болатын өндірістерді жаңарту 
жағдайында корпоративті табыс салығынан 3 жылға босату көрсетілген. 

3. Инвестициялық жоба қызметтің басым түріне сәйкес келген жағдайда АЭА қатысушысы 

немесе еркін қойманың иесі болып табылатын, не моторлы көлік құралдарын өнеркәсіптік құрас-
тыру туралы келісімі бар, арнайы инвестициялық келісімшарт жасасу шеңберінде мыналардан 

босатылады: 

1) Технологиялық жабдықтың, оның жиынтықтаушы және қосалқы бөлшектерінің, 
шикізаттың және материалдардың, сондай-ақ шикізаттың және материалдардың импорты кезінде 

15 жылға дейін кедендік баж салығын төлеуден босатылады  

2) Дайын өнім құрамында тауарлар импорты кезінде ҚҚС төлеуден босатылады. Соның 
ішінде Қазақстанда 13 АЭА және 24 ИА жұмыс істейді, олар өз кезегінде инвесторларды әртүрлі 

салық пен кедендік баждардан босатады [5]. 

4. Экономиканың басым салаларында ірі инвесторлармен инвестициялар туралы 

келісімдер жасасу аясында (кемінде 7,5 млн. АЕК (~$50 млн.): 
- инвестициялар көлемінің 30% - нан аспайтын мөлшердегі заттай гранттар беру; 

- технологиялық жабдықты, жиынтықтаушы және қосалқы бөлшектерді импорттау кезінде 

кедендік баждан босату; 
- салық заңнамасының тұрақтылығы; 

5. Салық кодексінде инвесторлар үшін алдағы кезеңдердің салықтарын төлеу мерзімін 

өзгертетін инвестициялық салықтық кредит алу құқығы көрсетілген, бұл ретте салық 

төлеушілерге 3 жыл ішінде кредит сомасын кейіннен кезең-кезеңімен төлей отырып, КТС және 
мүлік салығы бойынша өз төлемдерін азайтуға мүмкіндік береді (Салық кодексінің 49-1-бабы) [1].  

6. Тамақ және жеңіл өнеркәсіп салаларын қолдау мақсатында осы салаларда жаңа 

объектілер құру кезінде басым жобалар бойынша инвестициялар шегі 2 млн. АЕК-тен (5,6 млрд. 
теңге) 1 млн. АЕК-ке (2,8 млрд. теңге) дейін 2 есе төмендетілді [1]. 

 

Кесте 1. Инвестициялық жобаларды мемлекеттік қолдау және ынталандыру шаралары 
 

№ Мемлекеттік қолдау шаралары Берілетін гранттар және жеңілдіктер 

1 Инвестициялық жобаны іске асыруға 
инвестициялық келісімшарт жасасу 

аясында 

импортқа кеден баждары мен ҚҚС салудан 
босату 

инвестициялар көлемінің 30% - нан аспайтын 

мөлшердегі заттай гранттар 

2 Инвестициялық басым жобаны іске 
асыруға инвестициялық келісімшарт 

жасасу аясанда 

Импорт қа кеден баждары мен ҚҚС салудан 
босату 

инвестициялар көлемінің 30% - нан аспайтын 

мөлшердегі заттай гранттар 

КТС және жер салығынан 10 жылға босату және 
мүлік салығынан 8 жылға босату 

3 АЭА қатысушысы немесе еркін 

қойманың иесі болып табылатын 
арнайы инвестициялық келісімшарт 

жасасу аясында 

материалдардың импорты кезінде 15 жылға 

дейін кедендік баж салығынан босатылады 

дайын өнім импорты кезінде ҚҚС төлеуден 
босатылады. 

4 Экономиканың басым салаларында ірі 

инвесторлармен инвестициялар 
туралы келісімдер жасасу аясында 

инвестициялар көлемінің 30% - нан аспайтын 

мөлшердегі заттай гранттар 

технологиялық жабдықты, жиынтықтаушы және 
қосалқы бөлшектерді импорттау кезінде 

кедендік баждан босату 

КТС - тен, жер салығынан, 8 жыл мүлік 
салығынан босату 

кедендік баждан және импортқа ҚҚС-тан 5 

жылға дейін босату 

күрделі шығындардың 20% өтеу мүмкіндігі 

жер учаскелерін пайдаланғаны үшін төлемақы – 

0% 

Ескерту - Дереккөздер негізінде автормен құралған [2] 

 
Сонымен қатар «Қазақстан Республикасының кейбір заңнамалық актілеріне бизнес 

жүргізу мәселелері бойынша өзгерістер мен толықтырулар енгізу туралы» Қазақстан Респуб-

ликасы Заңының жобасы шеңберінде (түзетулердің тоғызыншы топтамасы) Қазақстан Республи-

касының Кәсіпкерлік кодексіне мынадай түзетулер енгізілді:  
- инвестициялар туралы келісім жасасу үшін басым қызмет түрлері тізбесінің 3-бөлігін 

қайта қарау бойынша шектеулерді алып тастау; 

- инвесторларға инвестициялық жобалар, инвестициялық басым жобалар және арнайы 
инвестициялық жобалар шеңберінде, инвестициялар туралы келісімдер шеңберінде қолданылатын 

инвестициялық преференциялар беру; 

- Қазақстан Республикасының халықаралық міндеттемелерімен байланысты, қозғайтын 
немесе олардан туындайтын ережелердің шектеулерін инвестициялар туралы келісімнің 

ережелеріне енгізу [1]. 

Айта кететін жағдай, елімізде инвесторларды қажетті инфрақұрылыммен қамтамасыз ету 

мәселелері толықтай шешімін таппай отыр, нақтырақ айтатын болсақ кез келген инвестор үшін 
инвестициялау туралы шешім қабылдау кезінде автомобиль жолдары желілері, теміржол желілері, 

электр беру желілері, орталық кәріз жүйесі және интернет желілері шешуші факторлардың бірі 

болып табылады.  
Бұдан басқа, елге келетін инвесторлар ұлттық соттардың толық тәуелсіз болып табыл-

майтындығына және олардың сот шешімдері Қазақстанда толық орындалатынына күмән келтіріп, 

алаңдаушылық білдіретін жағдайлар көптеп кездеседі. Қазақстанда инвесторлармен байланысты 

дауларды шешу кезінде заң үстемдігінің сенімді халықаралық стандарттарын қамтамасыз ету 
қажеттілігі күн тәртібінде тұрған мәселе болып табылады 

Сонымеен қатар инвестициялар тарту саласындағы мемлекеттік саясаттың тиімділігіне 

тежеуші әсер ететін факторлардың бірі – орталық және жергілікті деңгейлерде тиімді 
ведомствоаралық өзара іс-қимылдың жеткіліксіздігі, ол функционалдық деңгейде инвестициялық 

саясатты іске асырудың, жүйелілігінің және келісілуінің жеткіліксіздігі, орындаушылар 

функцияларының аражігін нақты ажыратудың болмауы және жеткіліксіз болуы, функциялардың 
параллелизмі мен қосарлануының болуы болып табылады. Мысалы елімізде инвестициялық 

саясатты әзірлеу және іске асыру мәселелері бейінді емес мемлекеттік органдардың жекелеген 

ережелерінде ескерілмеген. 

Ұлттық экономиканы дамытуда шетел инвестицияларын тарту саясатын талдау барысында 
инвестициялар тарту саласындағы қолданыстағы жүйе мен мемлекеттік саясаттың тиімділігіне 

теріс те, оң да әсер ететін ішкі және сыртқы ортаның мынадай негізгі факторларын атап көрстуге 

болады. 
 

Кесте 2. SWOT талдау 
 

Күшті жақтары (S) Әлсіз жақтары (W) 

1. Инвестициялар тарту мәселесіне мемлекет 

тарапынан жоғары назар аударылуда. 

2. Қолайлы іскерлік ахуал. 

3. Елеулі минералдық-шикізат базасына ие 

болуы салдарынан елдің жоғары инвести-

циялық тартымдылығы. 

4. ЕАЭО, Орталық Азия, Қытай және Үндіс-

танның ірі тұтыну нарықтарына қолжетім-

ділігі бар Қазақстанның тиімді географиялық 

жағдайы. 

5. Ел экономикасына инвестициялар тартуға 

жәрдемдесуге бағытталған даму институт-

тары жүйесінің болуы. 

 

1. Инвесторлардың елдегі сот жүйесіне деген 

сенім деңгейінің төмендігі. 

2. Мемлекеттік инвестициялар тиімділігінің 

жеткіліксіздігі. 

3. Инвестицияларды тарту және ұстап қалу 

жөніндегі жұмыс шеңберінде әртүрлі мемлекеттік 

органдар мен даму институттары арасындағы 

ведомствоаралық өзара іс-қимылдың тиімділігінің 

жеткіліксіздігі. 

4. Инвесторларды ақпараттық және коммуника-

циялық қолдаудың жеткіліксіз дамыған жүйесі. 

5. Инвесторлар үшін жеткілікті дамымаған 

инфрақұрылым (көліктік-логистикалық, өнді-

рістік, инженерлік, сауда инфрақұрылымы). 

6. Экономикадағы негізгі қорлар тозуының жоғары 

деңгейі және соның салдарынан шығындардың 

жоғары деңгейі және еңбек өнімділігінің төмендігі. 

7. Инвестициялық заңнаманың жетілмегендігі. 

8. Заң жобалары мен өзге де Реттеу құжаттарын 

әзірлеу және талқылау процесіне инвесторларды 

тартудың төмендігі. 

9. Инвесторлар үшін валюталық тәуекелдер. 

Мүмкіндіктері (О) Қауіп-қатерлері (Т) 

1. Елдегі инвестициялық режимді одан әрі 

ырықтандыру, әлемдік капитал нарықтарын-

1. Саяси тұрақсыздық нәтижесінде елдің 

инвестициялық тартымдылығының төмендеуі. 

дағы елдің оң инвестициялық имиджін 

нығайту. 

2. Әлемдік экономика мен Қазақстан 

экономикасындағы құрылымдық өзгерістерді 

ескере отырып, қолданыстағы инвестициялық 

келісімдерді қайта қарау. 

3. «Жасыл» экономикаға кезең-кезеңмен 

көшуге және цифрлық технологияларды 

дамытуға ықпал ететін жобаларды іске асыру 

[4]. 

4. ЕАЭО нарықтарына, атап айтқанда Ресей 

мен Орталық Азия елдеріне бағдарланған 

жобаларды іске асыру [4]. 

5. Тұрақты даму мақсаттарына сәйкес келетін 

инвестициялық жобаларға ынталандырудың 

жекелеген шараларын құру. 

6. АХҚО алаңын, оның ішінде оның 

құқықтары мен инвестициялық дауларды 

шешу тетіктерін қолдану. 

2. Минералды-шикізат базасының сарқылуы. 

3. Елдердің көміртекті бейтараптыққа көшуі 

нәтижесінде Қазақстанның табиғи ресурстарының 

инвестициялық тартымдылығының төмендеуі. 

4. Ішкі инвесторлардың төмен инвестициялық 

белсенділігі және шетелдік капитал ағынының 

төмендеуі. 

5. Экономиканың құрылымдық теңгерімсіздігі мен 

инвестиция бағытталуынан экономикадағы жоғары 

тәуекелдерді сақтау. 

6. Негізгі капиталға инвестициялардың, сондай-ақ 

тікелей шетелдік инвестициялардың өсу қарқынының 

және төмен көлемінің қысқаруына байланысты елдің 

қазіргі бәсекелестік артықшылықтары мен өнеркәсіп-

тік әлеуетін жоғалту. 

7. Инвестициялар үшін, оның ішінде көрші елдер 

тарапынан жаһандық бәсекелестіктің шиеленісуі 

және соның салдарынан Қазақстаннан шетел 

инвестицияларының ықтимал ағыны. 

Ескерту - Дереккөздер негізінде автормен құралған [5] 

 

Осылайша, шетелдік капиталды тарту процесі барлық елдер үшін, соның ішінде Қазақстан 

Республикасы үшін өте маңызды, өйткені капиталдың ерекшелігі оның әмбебап екендігінде. 
Анықталған SWOT-талдау арқылы жоғарыда келтірілген әлсіз жақтарды ескермеу инвести-

цияларды тарту үшін одан әрі мүмкін болатын ықтимал қауіптердің жүзеге асырылуына әкелуі 

мүмкін екенін көрсетеді. Сонымен бірге, осы жоғарыда аталған күшті жақтарды тиімді пайдалану 

арқылы қолда бар мүмкіндіктерді жүзеге асыруға мүкіндік аламыз. 

